ՀԻՄՆԱՎՈՐՈՒՄ

<<Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացում կատարելու մասին>>  Հայաստանի Հանրապետության կառավարության որոշման նախագծի ընդունման
Անհրաժեշտությունը`  Հայաստանի Հանրապետությունում ջրամատակարարման
 և ջրահեռացման համակարգերի վերանորոգման և կառուցման նպատակով միջազգային ֆինանսական կազմակերպությունների և Հայաստանի Հանրապետության միջև կնքված վարկային և դրամաշնորհային համաձայնագրերի շրջանակներում իրականացվել և իրականացվում են ներդրումային ծրագրեր՝ «Հայ​ջր​մուղ​կոյուղի», «Շիրակ-ջրմուղկոյուղի», «Լոռի-ջրմուղկոյուղի» և «Նոր Ակունք» փակ բաժնետիրական ընկերությունների (այսուհետ՝ ընկերություններ) միջոցով։ Գերմանիայի զարգացման վարկերի բանկի (KFW) հետ կնքված վարկի և ծրագրի համաձայնագրի ու Եվրոպական ներդրումային բանկի (ԵՆԲ) հետ կնքված ֆինանսական պայմանագրի շրջանակներում նոր ծրագրերի իրականացման նպատակով նախատեսվում է  ընկերություններին տրամադրել համապատասխան վարկային միջոցներ։ Վերը նշված ընկերությունները չունեն ֆինանսական միջոցներ վարկային համաձայնագրերով նախատեսված միանվագ միջնորդավճարները կատարելու համար (KFW ծրագրի մասով այդ միջնորդավճարը կազմում է ընդամենը 300,0 հազ․Եվրո, իսկ ԵՆԲ ծրագրի մասով միջնորդավճարը՝ 50,0 հազ. Եվրո) և որոշման նախագծով առաջարկվում է ընկերություններին ազատել այդ պարտավորությունների կատարումից։  
Ընթացիկ իրավիճակը և խնդիրները` մինչև այդ ոլորտում կառավարման բարեփոխումների վերաբերյալ վերջնական արդյունքների ձևավորումը՝ ՀՀ կառավարության աջակցությունն է ընկերություններին, քանի որ ընկերությունների կողմից մատուցվող ծառայությունների սակագներում վարկային պարտավորությունների սպասարկման ծախսեր նախատեսված չեն։ 
Տվյալ բնագավառում իրականացվող քաղաքականությունը՝ աջակցություն խմելու ջրի մատակարարման և ջրահեռացման ծառայություններին:
        Կարգավորման նպատակը և բնույթը` միջազգային ֆինանսական կազմակերպությունների և Հայաստանի Հանրապետության միջև կնքված վարկային և դրամաշնորհային համաձայնագրերի շրջանակներում «Հայ​ջր​մուղ​կոյուղի», «Շիրակ-ջրմուղկոյուղի», «Լոռի-ջրմուղկոյուղի» և «Նոր Ակունք» փակ բաժնետիրական ընկերությունների վարկային համաձայնագրերով նախատեսված միանվագ միջնորդավճարները կատարելու համար  ընկերություններին այդ պարտավորությունների կատարումից ազատումն է:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունքը`  ջրամատակարարման ծառայությունների հասանելության և մատչելիության ապահովում: 
ՀՀ ԳՆ ջրային տնտեսության պետական կոմիտե
